ЗАКОН ЗА ЗАШТИТА НА ПОЧВАТА
I. ОПШТИ ОДРЕДБИ

Член 1 

Предмет на уредување

Со овој закон се уредува заштитата на почвата како медиум на животната средина, користењето и зачувувањето на функциите на почвата на трајно одржлива основа, управувањето со почвата, спречување и ублажување на ризикот од оштетување на функциите на почвата, обновување на почвата,  како и мониторинг и финансирање на мерки и активностите за заштита на почвата.
Член 2
Цели на законот

Цели на овој закон се:  
· заштита на почвата како ограничен, незаменлив, уништлив и тешко обновлив природен ресурс; 
· трајно зачувување на функциите на почвата и 
· спречување на оштетувањето на функциите на почвата и обновување на нарушените функции на почвата. 
Член 3

Примена на Законот

(1) Заштитата на почвата е дејност од јавен интерес којашто се врши во согласност со одредбите од овој закон и прописите донесени врз основа на овој закон.

(2) Примената на мерките предвидени со овој закон не смее, директно или индиректно, да доведе до зголемување на  деградација на медиумите и областите на животната средина или до влошување на постојните функции на почвата.

(3) Сите мерки, стандарди и цели на животната средина се применуваат како минимални барања коишто треба да се исполнат при заштитата на почвата.

(4) Доколку со овој или друг закон се утврдени мерки, стандарди и цели на животната средина, при заштитата со почвата се применуваат најстрогите мерки и стандарди со цел заштита на животната средина и постигнување на целите на животната средина.

Член 4
Супсидијарна примена на други закони

(1) За регулирање на прашањата во врска со пристап до информации кои се однесуваат на животната средина, учеството на јавноста во донесувањето на одлуките, оцената на влијанието од проекти и определени стратегии, планови и програми врз животната средина се применуваат одредбите од Законот за животната средина..

(2) На постапките утврдени со овој закон се применуваат одредбите од Законот за општата управна постапка, доколку со овој закон поинаку не е уредено.
(3) Покрај одредбите од овој закон, на заштита на почвата се применуваат и меѓународните договори и конвенции ратификувани од страна на Република Македонија.

Член 5
Исклучоци

Одредбите од овој закон не се применуваат на поплавните подрачја односно подрачја кои во својата природна состојба се повремено или трајно под вода. (Љупка)
Член 6
Субјекти за заштита на почвата
Органите на државната управа, општините, градот Скопје и општините во градот Скопје се должни при вршењето на своите активности и при донесувањето на стратегии, планови и програми, да го земат во предвид влијанието врз функциите на почвата од истите како и да обезбедат спроведување на планските документи утврдени во овој закон. 
Член 7
                       Основни поими и дефиниции

Одделни изрази употребени во овој закон го имаат следното значење: 
1. Почва претставува тродимензионално динамично природно тело, растресит слој на површината на Земјата природно изменет со заедничко влијание на педогенетските фактори и процеси;
2. Функции на почвата е капацитет на почвата за извршување на еколошки, економски, социјални и културни функции кои можат да бидат:производство на биомаса, гориво и производство на влакна,  складирање, вклучуваќи го земјоделството и шумарството; складирање, филтрирање и трансформирање на хранливите материи (нутриенти), супстанции и вода и други материи што доаѓаат од другите компоненти на животната средина или такви кои човекот директно ги додава,  фонд на биодиверзитет како што се живеалишта, видови и гени;, поддржување на хидролошкиот циклус во природата и во кружното движење на материјата и енергијата; физичка и културна животна средина за човекот и човековите активности; резервоар на органски јаглерод; пречистувач на животната средина; основа за градба на најразлични објекти; извор на суровини , архива на геолошко, археолошко наследство и палеонтолошки наоѓалишта кои говорат за историјата на човекот и за еволуцијата на живиот свет;
3.  Земјиште е терестричен био-продуктивен состав во кој се вклучени почвата, вегетацијата и другите животни заедници, како и еколошките и хидролошките процеси кои се одвиваат во тој состав;
4. Квалитет на почвата е својства односно карактеристики на почвата што треба да ги задоволат потребите на човекот и на екосистемот за подолг период;
5. Плодност на почвата  е способност на почвата да ги снабдува растенијата во текот на целиот нивни живот, без прекин, истовремено и во потребно количество со хранливи материи, вода, воздух и други потребни услови;
6. Хумус е е дел од почва кој содржи голем број на многу сложени органски и органоминерални соединенија образувани низ процес на хумификацијата;
7. 7.
Органска материја е органска фракција на почвата која вклучува растителни и анимални остатоци во различни стадиуми на разложување, клетки и ткива на почвени организми и синтетизирани материи од страна на почвените организми;
8. Педогенетски процеси  се процеси со кои се менува супстратот во почва поради што почвата е подложна на постојано менување (еволуирање);
9. Педогенетски фактори  се оние фактори (геолошки супстрат, клима, жив свет, релјеф и време) под чие влијание почвата е формирана;
10. Антропогени фактори   се фактори кои можат директно или индиректно да предизвикаат менување на функциите на почвата како резултат на активностите на човекот;
11. Деградација на почвата е промена којаможе да биде природна и/или антропогена и предизвикува уништување или влошување на функциите и својствата на почвата;
12. Оштетување на почвите  е процес на нарушување на функциите на почвата;
13. Запечатување на почвата е трајно покривање на почвата поради изградба на инфраструктура, како изградба на објекти, патишта, населби, вештачки акумулации и слично;
14. Набивање на почвите  е механичко нарушување на почвата;
15. Закиселување е природен процес чиј интензитет зависи и од антропогените фактори и доведува до зголемување на киселоста на почвата;
16. Алкализација  е зголемување на содржината на абсорбиран натриум во почвата;
17. Засолување  е процес на акумулација на лесно растворливи соли на натриум, магнезиум и калциум во почвата, до мера со која се нарушуваат функциите на почвата;
18. Ерозија на почвата   подразбира промена на површинскиот слој на земјишниот релјеф, која настанува како последица на дејството на природни и антропогени фактори;
19. Опустинување  е деградација на земјиштето во аридни, семиаридни и субхумидни подрачја;
20. Контаминација на почвата  е присуство на одредена количина на опасни супстанции, кои најчесто не се производ на нормалните педогенетски процеси и предизвикуваат нарушување на функциите на почвата;
21. Контаминиран локалитет е одредено подрачје каде што е потврдена контаминацијата на почвата и сериозноста од можните влијанија на екосистемот и здравјето на луѓето и се такво значење што е неопходна санација на истото; 

Член 8
Начела на заштитата на почвата
(1) Во согласност со целите за долгорочна заштита и одржливо користење на почвата, зачувувањето на функциите на почвата се заснова на:

- Начело на интегрираност - При подготовката на  развојни плански документи чија реализација можат да влијаат на начин што ќе ја забрзаат деградација на почвата, ќе се утврдат, опишат и ќе се оцени тие влијанија, особено на планските документи во областите на просторното и урбанистичкото планирање, транспортот, енергетиката, социјално-економски развој, земјоделството, руралниот развој, шумарството, експлоатацијата на минерални суровини, индустријата, туризамот, климатските промени, животната средина и природата при што ќе се утврдат мерки и активности за одржлива употреба на почвата. 
- Начело на превенција – неопходните мерки и активности за заштита на почвата треба да се преземаат во рана фаза, со што ќе се спречи да се појави ризик или да дојде до деградација на почвата. 
- Начело на претпазливост - Доколку постои основано сомневање дека одредена дејност или активност може да предизвика деградација на почвата се преземаат неопходни мерки за заштита пред да стане достапен научниот доказ дека деградацијата на почвата би можела да се случи.

(2) Покрај начелата утврдени во овој закон, во заштитата на почвите ќе се применуваат и начелата утврдени во Законот за животна средина, Законот за заштита на природата, Законот за управување со отпадот и Законот за водите. 

II.ОПШТИ ОБВРСКИ

Член 9
Забрани

Заради заштита и одржливо користење на почвата се забранети следните активности:
1. уништувањето на изградени противоерозивни и хидромелиоративни објекти во случаите кога тоа води до оштетување на почвите;

2. примена на земјоделски практики кои водат до намалување на органската материја и на биодиверзитетот, засолување, закиселување и загадување на почвите со опасни супстанции;
3. примена на градежни и рударски активности кои доведуваат до деградација на почвата;
4. примена на несоодветна механизација  на почвата, кои доведуваат до ерозија, набивање и нарушување на структурата на почвата;
уништување или нарушување на интегритетот на заштитни шуми и шумски појаси;
5. наводнувањето со загадени води, кои содржат опасни супстанции над дозволените концентрации, со што предизвикуваат загадување на почвата; 
6. извршувањето на производствени активности, кои предизвикуваат засолување, закислување, набивање и контаминација на почвите со штетни материи;
7. Користење на мил од пречистителни станици за третман на отпадните води, кои не ги исполнуваат барањата утврдени во прописите за условите и начинот за користење на милта од пречистувањето на отпадните води;

8. Употреба на ѓубрива , компост и други подобрувачи на биолошки активни материи и хранливи супстратви во почвата, кои не ги исполнуваат условите утврдени во прописите за заштита на растенијата и безбедност на храната;
9. горење или друга форма на неконтролирано напуштање и отстранување на отпад на почвата; 

10. горење на слама и други растителни остатоци на површината на почвата;

11. плански активности кои доведуваат до деградација на почвата од областа на шумарство, просторно и урбанистичко планирање и друга планска документација.

Член 10
Општа одговорност 
(1) Заради зачувување на функциите на почвата, Владата на Република Македонија презема соодветни и сразмерни мерки за ограничување на намерното и ненамерното воведување на опасни супстанции на или во почвата, со исклучок на оние процеси коишто се резултат на наноси од воздухот или се предизвикани од природна појава која е од исклучителен, неповратен и непопречлив карактер, со цел да се избегне акумулирање што ќе ги попречи функциите на почвата или ќе предизвика значителни ризици за здравјето на луѓето или за животната средина.

(2) Сопственикот или корисникот на земјиште или имот се должни да водат грижа за почвата и да не ја оштетуваат почвата во сопственото и во соседното земјиште односно имот , како и се должни да ги презеат сите неопходни мерки согласно позитивните законски прописи и стратешки документи за спречување на деградацијата почвата.
(3) Сопствениците и корисниците на подземни и надземни мрежи и објекти на техничката инфраструктура се должни да ги одржуваат истите во техничка исправност и да не дозволуваат со користењето на истите да настане деградација на почвата.
(4) Сопствениците и операторите на депониите, како и на објекти за производство и  складирање на отпад и / или на опасни супстанци, препарати и производи, ги организираат и управуваат истите  согласно позитивните законски прописи на начин со кој се исклучува настанување на деградација на почвата .
(5) Субјектите  кои поседуваат интегрирана еколошка дозвола заштитата на почвата ја вршат согласно условите пропишани во дозволата. 
(6) Субјектите кои вршат дејности и активности за кои е потребно изработка на елаборат за заштита на животната средина, заштитата на почвата ја вршат согласно барањата пропишани во  елаборатот.
(7) Секое правно или физичко лице кое врши дејност или активност со кои можат да влијаат врз почвата е должно истите да ги врши на начин со кој ќе се овозможи избегнување на деградација врз почвата. 

Член 11
Посебна одговорност

Оној кој предизвикува деградација на почвата или врши загадување на почвата со опасни супстанции, , сопственикот на недвижен имот, неговиот наследник и лице во чие владение се наоѓа недвижниот имот  е должен да изврши ремедијација на почвата и на контаминираниот локалитет. 

III.ПЛАНИРАЊЕ

Член 12
Национален план за заштита на почвата
(1) Заради заштита, одржливо користење и обновување на почвата, Владата на предлог на органот на државната управа надлежен за вршење на работите од областа на животната средина (во понатамошниот текст: органот за животна средина) во соработка со органот на државната управа надлежен за вршење на работите од областа на транспортот и врските, органот на државната управа надлежен за вршење на работите од областа на земјоделството, шумарството и водостопанството, органот на државната управа надлежен за вршење на работите од областа на економијата и органот на државната управа надлежен за вршење на работите од областа на здравството донесува Национален план за заштита на почвата (во понатамошниот текст: Национален план).
(2) Националниот план се донесува за период од 12 години.
(3) Националниот план особено содржи: 
· опис и утврдување на состојбата на почвата; 

· идентификување на изворите кои ги нарушуваат функциите на почвата; 

· идентификување на опасните супстанции кои се присутни во почвата;

· проценка на загрозеност на нарушените функции на почвата;

· приоритети  за заштита, одржливо користење и обновување на почвата;

· надлежни органи, институции и други правни лица за спроведување на националниот план, акционата програма и мерките за спречување на нарушување на функциите на почвата;

· опис на активностите и резултатите од учество на јавноста при подготвување на планот;

· опис на активностите за подигнување на јавната свест, едукација и од стручно оспособување на научниот и техничкиот кадар за заштита на почвата;
· економска анализа за средствата потребни за реализација на Националниот план и извори на финансирање.

· Акциона програма за заштита, одржливо користење и обновување на почвата;

(4) Основните критериуми при одредување на приоритетите во Националниот план за заштита на почвата се следните:

· одржлива употреба на почвите како природен ресурс;

· заштита и подобрување на функциите на почвата;

· намалување на штетните последици врз почвата, предизвикана од природни процеси и појави и антропогени фактори;

· спречување и намалување на ризикот за здравјето на луѓето и заштита на другите медиуми на животната средина;

· почитување на принципите на одржлив развој, вклучувајќи ги принцпите на одржливото и органското земјоделско производство;

· обновување на нарушените функции на почвата; и

· обврски, кои произлегуваат од меѓународните ратификувани договори од страна на Република Македонија. 
 (5) Акциониот план за заштита на почвата содржи мерки за заштита, одржливо користење и обновување на почвата со определување на временска рамка и одговорен субјект за нивно спроведување
(6) Органот за животна средина е должен Акциониот план за заштита на почвата да го ажурира најмалку еднаш на секои шест години.

Член 13
Спроведување на Националниот план и известување за спроведувањето

(1) Органите, институциите и другите правни лица од член (12) на овој закон се должни, самостојно или во соработка со другите органи, институции и други правни лица, да ги преземат мерките и активностите утврдени во Националниот план.

(2) Органите, институциите и другите правни лица од член (12) од овој закон се должни до органот за животната средина најдоцна до 31 јануари во тековната година, да достават извештај за реализација на мерките и активностите утврдени во Националниот план за претходните две година.

(3) Врз основа на извештаите од став (2) на овој член органот животна средина е должен најдоцна до 31 март во тековната година, до Владата да достави извештај за реализација на мерките и активностите утврдени во Националниот план за претходните две година.

III. ПРЕВЕНЦИЈА И УБЛАЖУВАЊЕ НА РИЗИК И ОБНОВА НА ПОЧВАТА 
Член 14
Идентификација на ризични подрачја
(1) Процеси на деградација на почвата се:

a)   ерозија од вода или ветар;

б) намалување на органските материи во почвата предизвикано од постојано намалување на органските фракции во почвата, со исклучок на неразградливите остатоци од растенија и животни, производи од нивното делумно разградување и почвената биомаса;

(в) набивање со зголемување на привидната (волумната) густина и намалување на пропустливост на почвата;

 (г) засолување преку акумулирање на растворливи соли во почвата;

(д) лизгање на земјиште и одрони предизвикано со надолно, умерено брзо до брзо движење на почвената маса и на карпест материјал.
(ѓ) поплавување;

(е) загадување со зголемување на присуство на опасни супстанции максимално дозволените концентрации во почвата;
(ж) запечатување со трајна пренамена на земјиштето и губење на некои од основните функции на почвата;

(2) Органот на државната управа надлежен за животна средина врз основа на докази или основано сомневање дека се појавил или може да се појави еден или повеќе процеси на деградација на почвата или пак постои опасност за појава во блиска иднина на процеси за деградација на почвата ги идентификува ризичните подрачја на територијата на Република Македонија.

 (4) Министерот кој раководи со органот на државната управа надлежен за работите од областа на животната средина донесува Листа со идентификувани ризични подрачја на територијата на Република Македонија.

(5) Листата на идентификувани ризични подрачја од став (5) од овој член се објавува  на интернет страната на органот за животна средина.

(6) Листа со идентификувани ризични подрачја на територијата на Република Македонија се ажурира со секое ново идентификувано ризично подрачје, а најмалку еднаш на секои три години.

Член 15
Начин на идентификување на ризични подрачја
(1) За идентификацијата на ризичните подрачја можат да се користат емпириски докази или моделирање. 
(2) Доколку се користи моделирање, моделите се валидизираат со споредување на резултатите врз основа на емпириските податоци коишто не се користени во развивањето на самиот модел.
(3) Доколку се користат емпириски докази се прави  квалитативна и квантитативна анализа на податоците за можните опасности за разни процеси на деградација на почвата со предвидување на можниот натамошен тек и последиците од истите. 

(4) Начинот и елементите врз основа на кој се врши идентификацијата на ризичните подрачја за секој процес на деградација на почвата одделно ги пропишува министерот кој раководи со органот за животна средина во согласност со министерот кој раководи со органот на државната управа надлежен за вршење на работите од областа на земјоделството, шумарството и водостопанството и министерот кој раководи со органот на државната управа надлежен за вршење на работите од областа на транспортот и врските

(5) При идентификацијата на ризичните подрачја се земаат во предвид и влијанијата од процесите на деградација на почвата во зголемувањето на емисиите на стакленички гасови и зголемување на условите за опустинување. 

Член 16
Програми со мерки за заштита на функциите на почвата
(1) Согласно листата на идентификувани ризични подрачја од член (14) од овој закон, органот на државната управа надлеже за работите од областа на животната средина изготвува Програма за зачувување на функциите на почвата во соработка со органот на државната управа надлежен за  работите од областа на транспорт и врски, органот на државната управа надлежен за работите од областа на земјоделството, шумарството и водостопанството и органот на државната управа надлежен за работите од областа на локалната самоуправа..

(2) Програмата за зачувување на функциите на почвата содржи минимум цели кои треба да се постигнат за намалување на ризикот за деградација на почвата, соодветни мерки за постигнување на целите, временска рамка за реализација на овие мерки,и проценка на потребните средства и извори на финансирање, како и одговорни субјекти за реализација на мерките за зачувување на функциите на почвата.
(3) Програмата за зачувување на функциите на почвата се изработува за едно или повеќе идентификувани ризични подрачја од органот на државната управа надлежен за работите од областа на животната средина во соработка со органот на државната управа надлежен за работите од областа на транспорт и врски, органот на државната управа надлежен за работите од областа на земјоделството, шумарството и водостопанството и органот на државната управа надлежен за работите од областа на локалната самоуправа.
(4) Програма со мерки за зачувување на функциите на почвата од став (1) на овој член ја донесува Владата на Република Македонија на предлог на органот на државната управа надлежен за работите од областа на животната средина. 
IV КОНТАМИНАЦИЈА НА ПОЧВАТА 
Член 17
Идентификување на контаминирани локалитети 
(1) Органот на државната управа надлежен за работите од областа на животната средина ги идентификуваат контаминираните локалитети на територијата на Република Македонија. 

 (2) Идентификацијата на контаминираните локалитети се врши врз основа на видот и нивото на присуство на опасни супстанции во почвата над дозволените концентрации. 

(3) Методологијата за идентификација на контаминираните локалитети ја пропишува министерот кој раководи со органот на државната управа надлежен за работите од областа на животната средина во согласност со министерот кој раководи со органот на државната управа надлежен за работите од областа на земјоделството, шумарството и водостопанството.
(4) Видот и нивоата на концентрации на опасни супстанции присутни во почвата ги пропишува министерот кој раководи со органот на државната управа надлежен за работите од областа на животната средина во согласност со министерот кој раководи со органот на државната управа надлежен за работите од областа на земјоделството, шумарството и водостопанството.

(5) Концентрации на опасни супстанции присутни во почвата од став (4) на овој член се утврдуваат на три нивоа и тоа:

1. безбедни концентрации е содржина на опасни супстанции во почвата, што не предизвикуваат нарушување на функциите на почвата и не претставуваат опасност за животната средина и за здравјето на луѓето;
2. максимално дозволени концентрации е содржина на дозволено ниво на опасни супстанции во почвата и
3. интервентни концентрации е содржина на опасни супстанции во почвата, кое доведува до нарушување на нејзините функции и претставува опасност за животната средина и здравјето на луѓето.
(5) При идентификувањето на контаминираните локалитети, задолжително се врши идентификација на подрачјата на кои се вршат или во минатото се вршеле одредени дејности или активности кои придонесуваат за деградација на почвата.

(6) Дејностите или активностите кои придонесуваат за деградација на почвата од став (5) на овој член ги пропишува министерот кој раководи со органот на државната управа надлежен за работите од областа на животната средина.
(7) При идентификување на контаминираните локалитети приоритет се дава на оние подрачјата каде што нивото на присуство на опасни супстанци претставува доволна основа да се верува дека тие претставуваат значителен ризик за здравјето на луѓето и за животната средина. 

(8) При идентификувањето на контаминираните локалитети  задолжително се врши мерење на нивото на присуство на опасни супстанции.
Член 18
Определување на контаминирани локалитети
(1) По идентификување на контаминираните локалитети, Владата на Република Македонија на предлог на органот на државната управа надлежен за работите од областа на животната средина  донесува Листа на контаминирани локалитети на територијата на Република Македонија.

(2) Листата од став (1) на овој член се објавува на веб страната на органот на државната управа надлежен за работите од областа на животната средина. (3) Листата од став (1) на овој член се ажурира со секое нов идентификуван контаминиран локалитет, а најмалку еднаш на секои три години..

(4) Општините, општините во градот Скопје и градот Скопје можат до органот на државната управа надлежен за работите од областа на животната средина да достават предлог за потребата од идентификување на контаминиран локалитет.
(5) Одлуката за потребата ставот (4) од овој член ја донесуваат советот на општината, општините во градот Скопје и градот Скопје. 
(6) Кон предлогот од став (4) на овој член задолжително се доставува одлуката од став (5) на овој член со образложение и со приложени докази за потребата од идентификување на контаминиран локалитети. 

 (7) Контаминираните локалитети утврдени во листата од ставот (1) од овој член се запишуваат и редовно се ажурираат во катастар на контаминирани локалитети којшто го води органот на државната управа надлежен за работите од областа на животната средина.

(8) Катастарот на контаминирани локалитети од ставот (7) на овој член содржи картографски приказ на контаминираните локалитети, како и податоците за видот и нивото на присуство на опасни супстанции на почвата во идентификуваниот контаминиран локалитети. 

(9) Катастарот на контаминирани локалитети од став (7) на овој член се објавува на веб страната на органот на државната управа надлежен за работите од областа на животната средина.
 (10) Формата и содржината на катастарот на контаминирани локалитети од од ставот (7) на овој член ги пропишува министерот кој раководи со органот на државната управа надлежен за работите од областа на животната средина во согласност со министерот кој раководи со органот на државната управа надлежен за работите од областа на земјоделството и шумарството.
 (12) Податоците и картографскиот приказ на контаминирани подрачја и податоците од катастар на контаминирани подрачја се составен дел на планот за санација.

Член 19
Извештај за состојбата на почвата

(1) Кога одреден контаминиран локалитет се планира да се продаде, сопственикот на локалитетот или потенцијалниот купувач е должен да обезбеди и да достави Извештај за состојбата на почвата.

(2) Содржината на Извештајот за состојбата на почвата како минимум ги опфаќа следните податоци: 
a) историјат на дејностите и активностите кои се одвивале на локацијата, според официјалните податоци;

б) хемиска анализа со која се одредуваат нивоата на концентрација на опасните супстанции во почвата, ограничени на оние супстанции кои се поврзани со потенцијално загадувачката дејност или активност што се одвивала или се одвива на локацијата; 
в) нивоата на концентрација на опасни супстанции во почвата  и

г) анализа на нивоата на концентрација на опасни супстанции и споредба на ризикот за здравјето на луѓето и за животната средина во однос на тековното и идното користење на локалитетот. . 

(3) Методологија за одредување на нивоата на концентрација на опасни супстанции од став (2) точка (б) ја пропишува министерот кој раководи со органот на државната управа надлежен за работите од областа на животната средина.
(4) Извештајот за состојбата на почвата се подготвува од овластен проценител од областа на животната средина кој ги исполнува условите пропишано во Законот за процена.
(5) Извештајот за состојбата на почвата е составен дел на договорот за купопродажба.

(6) Без приложен извештај за состојбата со почвата, не може да се изврши заверка на договорот за купопродажба.
(7) Еден примерок од Извештајот за состојбата на почвата продавачот задолжително доставува до органот на државната управа надлежен за работите од областа на животната средина. 
(8) Информациите содржани во извештајот за состојбата на почвата се користат при идентификување на контаминираните локалитети согласно член 17 од овој закон.

V.САНАЦИЈА
Член 20
Санација

(1) Согласно Листата на контаминирани локалитети сопственикот односно корисникот на земјиштето се должни да обезбедат санација на контаминираните локалитети.

(2) Санацијата се состои од преземање на мерки и активности за:

- отстранување, контрола, зафаќање или намалување на опасните супстанции присутни во почвата со кои ќе се овозможи контаминираниот локалитет, имајќи го предвид неговото тековно користење и одобреното идно користење, да не претставува значителен ризик за здравјето на луѓето или за животната средина
- отстранување или намалување на негативните промени во физичките, хемиските или биолошките карактеристики на почвата  и

- спречување или намалување на ширењето на опасните супстанции..
(3) Одговорен за санација е сопственикот односно корисникот на земјиштето.

(4) На подрачјата на кои во минатото се вршеле активности од член 17 на овој закон и на кои сопственикот не може да се утврди, одговорен за санација е државата односно општината на чија територија се наоѓа контаминираниот локалитет согласно сопственоста на земјиштето.
Член 21
Национален план за санација на контаминирани локалитети
(1) Владата на Република Македонија донесува Националниот план за санација на контаминирани локалитети (во натамошниот текст: Национален план за санација) на предлог на органот на државната управа надлежен за работите од областа на  животната средина.

(2) Органот на државната управа надлежен за работите од областа на животна средина го изготвува Националниот план за санација во соработка со органот на државната управа надлежен за работите од областа на земјоделството и шумарството и органот на државната управа надлежен за работите од областа на транспортот и врските.
(3) Националниот план за санација содржи:

- цели на санацијата како што се обновувањето на функциите на почвата на контаминираниот локалитет, спречување на ризикот за животната средина и здравјето на луѓето, заштита на другите медиуми на животната средина, подобрување на плодноста на почвата за користење во земјоделското и шумарското производство;
- временски распоред за санација при тоа определувајќи ги приоритетите за санација во зависност од ризикот врз здравјето на луѓето и животната средина од контаминираниот локалитет;

-  временска рамка за реализација на Планот на санацијата; 

- потребни финансиски средства за реализација на Планот на санацијата и извори на финансирање и 

- одговорни субјекти за реализација на Планот за санација.
 (4) Националниот план за санација се донесува за период од шест години. 
Член 22
Годишна програма за заштита на почвата

(1) За подготовка и реализација на Националниот план за заштита на почвата, Програми со мерки за заштита на функциите на почвата, Листа со идентификувани ризични подрачја, Листа на контаминирани локалитети на територијата на Република Македонија , Национален план за санација на контаминирани локалитети, Годишната програма за мониторинг на почва, како и за вршење на други активности за спроведување на овој закон Владата на Република Македонија на предлог на министерот кој раководи со органот за животна средина донесува Годишна програма за заштита на почвата.
(2) Годишната програма за заштита на почвата за одредена фискална година се доставува до Владата на Република Македонија во рок од 30 дена од денот на објавувањето на Буџетот на Република Македонија за истата фискална година во “Службен весник на Република Македонија”.

(3) Годишната програма за заштита на почвата се објавува во “Службен весник на Република Македонија”.

(4) Реализацијата на Годишната програма за заштита на почвата органот на државната управа надлежен за работите од областа на животната средина ја спроведува самостојни или преку правни и физички лица избрани согласно Законот за јавни набавки. 

V. МОНИТОРИНГ
Член 23
Цели на мониторинг

(1) Мониторингот на почвата опфаќа мониторинг на капацитетот на почвата за извршување еколошки, економски, социјални и културни функции на почвата и и мониторинг на деградацијата на почвата.
(2) Мониторингот се врши на начин и под услови утврдени со овој закон, а кои се однесуваат на оценување на состојбата на почвата во поглед на присуството на опасни супстанции во почвата, начините на користење на почвата, како и оценување на процесите на деградација на почвата. 

(3) Целта на мониторингот на почвата е анализа на состојбата со почвата, како и навремено идентификување на негативните процеси и различните форми на деградација на почвата.
 (4) Со мониторингот на почвата се обезбедуваат податоци од:

-  Државната мрежа за мониторинг на почвите;

- податоци од сопствениотмониторингот на операторите кои вршат дејности и активности утврдени во член 17 став (6) од овој закон;

-податоци од државните органи, научни и стручни организации и институции и други правни лица кои вршат мерење и следење на состојбата со почвата и
- податоци за интервентни концентрации и мерки за заштита на почвата.
Член 24
Државна мрежа за мониторинг на почва

(1) За мониторинг на почвата на територијата на Република Македонија, органот на државната управа надлежен за работите од областа на  животната средина воспоставува државна мрежа за мониторинг на почвата.

(2) Мониторингот на почвата е дел од националниот систем за мониторинг на животната средина и вклучува собирање, обработка, анализа, валидација на податоците и информациите за почвата преку периодично квалитативно и квантативно следење и мерење на опасните супстанции во почвата, форми и процеси кои се одвиваат во почвата, како и воспоставување и одржувањена индикатори за состојбата со почвата и индикатори за деградација на почвата.

(3) Органот на државната управа надлежен за работите од областа на  животната средина врши следење на состојбата со почвата преку државната мрежа и управува со државната мрежа, согласно со овој закон  и Законот за животната средина.

Член 25
Методологијата за вршење на мониторинг на почва

Министерот кој раководи со органот на државната управа надлежен за работите од областа на животната средина ја пропишува методологијата, начините, постапките, методите и средствата  за мониторинг на почвите.
Член 26
Годишна програма за мониторинг
(1) За работа на државната мрежа за мониторинг на почвата, надлежниот орган за вршење на стручни работи од областа на животната средина донесува Годишна програма за мониторинг на почвата со согласност со органот на државната управа надлежен за работите од областа на  животната средина.

(2) За реализација на годишната програмаа од ставот (1) на овој член надлежен орган за вршење на стручни работи од областа на животната средина поднесува годишен извештај до органот на државната управа надлежен за работите од областа на животната средина.
Член 27
Вршење на мониторинг

(1) Определени стручни работи за мониторинг на почвата можат да вршат акредитирани научни, стручни организации и институции, како и други правни лица под услови и на начин утврдени со овој закон.

(2) Субјектите од ставот (1) на овој член, за вршење на определени стручни работи за мониторинг на почвата треба да ги исполнуваат следниве услови:

1) да имаат вработено најмалку три лица со висока стручна подготовка од областа на природните науки и 

2) да имаат потребна опрема, уреди одобрени во постапката за верификација на мерила утврдени со закон, инструменти и соодветни деловни простории за вршење на дејноста.
 (3) Поблиските услови за вршење на определени видови стручни работи кои треба да ги исполнуваат субјектите од ставот (1) на овој член, во поглед на

опрема, уреди, инструменти и соодветни деловни простории кои треба да ги исполнуваат субјектите од ставот (1) на овој член ги пропишува министерот кој раководи со органот на државанта управа надлежен за работите од областа на  животната средина во согласност со органот на државната управа надлежен за вршење на работите од областа на земјодлеството, шумарството и водостопанството.
Член 28
Вршење на сопствен мониторинг од страна на операторите 

 (1) Мониторингот се спроведува од операторите кои вршат дејности и активности утврдени во член 17 став (6) од овој закон . 
(2) Операторот од став (1) на овој закон спроведува сопствен мониторинг на почвите во границите на местата на кои се распоредени инсталациите и објектите, под условите и на начин утврден во интегрираната еколошка дозвола издадена согласно Законот за животната средина.
(3) Операторите од ставот (1) на овој член се должни мониторингот од ставот (1) на овој член да го вршат со користење на уреди и инструменти одобрени во постапката за верификација на мерилата, утврдена со закон, како и да ги одржуваат уредите и инструментите за мониторинг во исправна состојба.

(4) Операторите од ставот (1) на овој член, мониторингот од ставот (1) на овој член, можат да го вршат преку сопствени служби или преку акредитирани научни и стручни организации и други правни лица кои ги исполнуваат условите за вршење мониторинг.

(5) Операторите од ставовите (1) на овој член акредитирани научни и стручни организации и други правни лица од ставот (5) на овој член ги чуваат информациите од сопствениот мониторинг за период не пократок од 15 години. 

Член 29
Информативен систем за почва

(1) Органот на државната управа надлежен за работите од областа на  животната средина го воспоставува и управува со Информативниот систем за почва кој е дел на севкупниот информативниот систем за животната средина.

(2) Информативниот систем за почва опфаќа собирање, анализа, систематизирање, чување, и презентирање на податоци и информации добиени од државната мрежа за мониторингот за почва, податоци од сопствениот мониторинг на операторите, податоци од државните органи, научни и стручни организации и институции и други правни лица кои вршат мерење и следење на состојбата со почвата.

(3) Информативниот систем за почва ги воспоставува и одржува индикаторите за состојбата со почвата и за деградацијата на почвата. 

(4) Формата, содржината, начинот на водење и одржување на Националниот информативен систем за почва, формата и содржината на обрасците и роковите за доставување на податоците и информациите за состојбата со почвата од спроведениот мониторинг на почвата до органот за животна средина, начинот на управување со тие податоци и нивното публикување ги пропишува Владата на Република Македонија на предлог на министерот кој раководи со органот на државната управа надлежен за работите од областа на животната средина.
Член 30
База на податоци

Базата на податоци за почва содржи:

· Податоци за состојбата на почвата и процеси на деградација на почвата од државната мрежа на мониторинг;
· Податоци за квалитет на почвата и процеси процеси на деградација на почвата од сопствениот мониторинг на операторите;
· Податоци од државните органи, научни и стручни организации и институции и други правни лица кои вршат мерење и следење на состојбата со почвата;
· Податоци од извештаите за состојбата на почвата;
· Податоци од Листата на идентификувани ризични подрачја;
· Податоци од Листата на контаминирани локалитети;
· Податоци од Катастарот на контаминирани локалитети;
· Податоци од националниот план за санација на контаминирани локалитети;
· Податоци од извештајот за реализација на мерките и активностите утврдени во Националниот план за заштита на почвата, како и извештај за спроведување на акционата програма за заштита на почвата, и 

· Податоци од Планот за санација на контаминирани локалитети
Член 31
Информирање на јавноста 
Базата за податоци од почвата е достапна на јавноста согласно одредбите од Законот за животната средина.

Член 32
Информирање на меѓународни организации и тела

За регулирање на прашањата во врска со информирање на меѓународни организации и тела кои се однесуваат на почвата, се применуваат одредбите од Законот за животната средина и одредбите од ратификуваните меѓународни конвенции од Република Македонија, доколку со овој закон поинаку не е уредено.

XI.ФИНАНСИРАЊЕ

Член 33
(1) Финансирање на активностите  за спроведување на законот се обезбедуваат и од:

- Буџетот на Република Македонија;

- средства остварени врз основа на меѓународна соработка на програми и проекти;

- донации од домашни и странски правни и физички лица и

- други извори.

(2) Дел од средства за финансирање на активностите за спроведување на законот од став (1) алинеја 1 се обезбедуваат преку 
- во висина од 5 % од годишната добивка на игрите на среќа собрани од Државна лотарија на Македонија;

-10% од средствата предвидени во Програмата за инвестирање во животната средина која се носи согласно Законот за животната средина; 
- 5% од средствата предвидени во Програмата за води која се носи согласно Законот за водите;

- 5% од средствата предвидени во Програмата за проширена репродукција на шумите која се носи согласно Законот за шумите и

- 5% од собраните средства од годишниот концесискиот надоместокот за концесија за експлоатација на минерални суровини и вода кои се приход на Буџетот на Република Македонија. 
(3) Средствата од став (2) од овој член се користат за реализација на Годишната програма за заштита на почвата
(4) Средствата од став (2) на овој член се распоредуваат на посебна трезорската сметка во органот на државната управа надлежен за работите од областа на  животната средина.
XII.НАДЗОР И НАДЛЕЖНИ ОРГАНИ

Член 34
Надлежни органи

(1) Надзор над примената на овој закон и прописите донесени врз основа на овој закон врши органот на државната управа надлежен за работите од областа на  животната средина.

(2) Инспекцискиот надзор над примената на овој закон и на прописите донесени врз основа на овој закон го врши Државниот инспекторат за животна средина, преку државни инспектори за животна средина.

(3) Инспекцискиот надзор над примената на овој закон и на прописите донесени врз основа на овој закон врши и Државниот инспекторат за земјоделство, преку земјоделските инспектори. 
Член 35
Постапка за инспекциски надзор

(1) Државните инспектори за животна средина, инспекцискиот надзор во заштитата на почвата го спроведуваат во согласност со одредбите на овој закон и Законот за животната средина.

(2) Земјоделските инспектори инспекцискиот надзор во заштитата на почвата го спроведуваат во согласност со одредбите на овој закон и Законот за државен инспекторат за земјоделство. 
 (3) При вршењето на инспекцискиот надзор, инспекторите од став (1) и (2) на овој член ги применуваат и одредбите од Законот за инспекциски надзор.
Член 36
Делокруг на надзор на инспекторите
(1) Во вршењето на надзорот од својот делокруг државниот инспектор за животна средина, има право: 

1) да врши увид и контрола и да утврди дали со вршењето на дејностите или активностите се предизвикува деградација на почвата согласно член 9 од овој закон;  
2) да врши увид и контрола и да утврди дали сопственикот или корисникот на имотот вршат активности со кои се врши деградација на почвата (член 10 од овој закон);

3) да врши увид и контрола и да утврди дали сопственикот или корисникот на подземни и надземни мрежи и објекти на техничката инфраструктура ги одржуваат истите на исправен начин со кој не се дозволува  деградација на почвата (член 10 од овој закон);
4) да врши увид и контрола и да утврди дали сопствениците и операторите на депониите, како и на објекти за производство и  складирање на отпад и / или на опасни супстанци, препарати и производи, ги организираат и управуваат истите  на начин со кој се исклучува настанување на деградација на почвата (член 10 од овој закон);
5) да врши увид и контрола и да утврди дали се применуваат мерките за заштита на почвата предвидени во интегрираните еколошки дозволи  и елаборатот за заштита на животната средина издадени согласно прописите (член 10 од овој закон);
6) да врши увид и контрола и да утврди дали надлежните субјекти ги преземаат мерките и активностите утврдени во Националниот план за заштита на функциите на почвата и дали доставуваат извештај согласно член 13 од овој закон;  
7) да врши увид и контрола и да утврди дали се спроведуваат мерките предвидени во Планот за санација на контаминирани локалитети;  
8) да врши увид и контрола и да утврди дали е направена извештај за состојбата на почвата за продажба на контаминиран локалитет и не поднесе извештај за состојбата на почвата согласно член 19;
(2) Во вршењето на надзорот од својот делокруг земјоделскиот инспектор, има право: 

- да врши увид и контрола и да утврди дали се вршат активности спротивно на член 9 став 1 точка  2,3,6,8;
(3) За вршењето на работите од ставот (1) на овој член државниот инспектор за животна средина има право на преземање и на други мерки утврдени со прописите за животна средина.

(4) За вршењето на работите од ставот (2) на овој член државниот инспектор за земјоделство има право на преземање и на други мерки утврдени со прописите од областа на земјоделството.

(5) На барање на државниот инспектор за животна средина во вршење на инспекцискиот надзор може да учествува и државен службеник вработен во органот на државната управа надлежен за вршење на стручни  работи.

(6) Државниот инспектор за животна средина  е должен да изврши инспекциски надзор кога тоа ќе го побара органот на државната управа надлежен за вршење на стручни  работи.
Член 37
При вршењето на инспекцискиот надзор инспекторите од член 34 став (1) и (2) на овој закон  со решение:

1) ќе определи мерки да се отстранат недостатоците кои предизвикуваат деградација на почвата и рок за нивна реализација;

2) ќе го задолжи правното или физичкото лице да преземе мерки за исполнување на условите предвидени во интегрираните еколошки дозволи или во елаборатите за заштита на животната средина;
3) ќе ги задолжи субјектите да преземат мерки согласно позитивните законски прописи и стратешки документи за спречување на деградацијата на почвата пропишани со овој закон

Член 38
(1) Жалба против решението на  инспекторите од член 34  може да се изјави во рок од осум дена од денот на приемот на решението до Државна комисијата за одлучување во управна постапка и постапка од работен однос во втор степен.

(2) Доколку субјектите на надзорот не постапат согласно со решението од член 37  од овој закон  и не ги отстранат причините за настанатата состојба утврдени со решението, инспекторите од член 34 ќе поднесат барање за поведување на прекршочна постапка пред надлежен орган.

XIII. ПРЕКРШОЧНИ САНКЦИИ

Член 39
(1) Глоба во износ од 1 500 евра во денарска противвредност за прекршок ќе му се изрече на правно лице за прекршок ако:

1) применува земјоделски практики кои доведуваат до намалување на органската материја и на биодиверзитетот, засолување, закиселување и загадување на почвите со опасни супстанции (член 9);

2) вршат наводнувањето со загадени води, кои содржат опасни супстанции над дозволените концентрации, со што предизвикуваат загадување на почвата (член 9); 

3) гори и/или врши друга форма на неконтролирано напуштање и отстранување на отпад на почвата (член 9); 
4) гори слама и други растителни остатоци на површината на почвата (член 9);
5) сопственикот или корисникот на земјиште или имот ја оштетуваат почвата во сопственото и во соседното земјиште односно имот како и не ги преземаат сите неопходни мерки согласно позитивните законски прописи и стратешки документи за спречување на деградацијата на почвата (член 10).
6) не се преземаат мерките и активностите утврдени во Планот за заштита на функциите на почвата и не доставуваат извештај согласно член 13 од овој закон;

(2) Глоба во износ од 300 евра во денарска противвредност ќе му се изрече за прекршок на одговорното лице на правното лице за дејствијата од став (1) на овој член.

(3) Глоба во износ од 150 евра во денарска противвредност ќе му се изрече за прекршок на физичко лице за дејствија од став (1) точка 1,2,3,4 и 5 на овој член.

 (4) За прекршоците од овој член надлежните инспектори прекршочната санкција можат да ја изречат на лице место со врачување на покана за плаќање на глоба која сторителот е должен да ја плати  во рок од осум дена.

(5) Доколку сторителот не ја плати глобата во определениот рок, инспекторите од член 31 се должни да поднесат барање за поведување на  прекршочна постапка пред надлежен орган.
Член 40
(1) Глоба во износ од 3 000 евра во денарска противвредност за прекршок ќе му се изрече на правно лице ако:

1)  врши дејности или активности кои предизвикуваат деградација на почвата (член 9 од овој закон);

2) Сопствениците и операторите на депониите, како и на објекти за производство и  складирање на отпад и / или на опасни супстанци, препарати и производи, управуваат со истите  постапуваат спротивно на позитивните законски прописи на начин со кој се предизвикува деградација на почвата (член 10 од овој закон).

3)Сопствениците и корисниците на подземни и надземни мрежи и објекти на техничката инфраструктура не ги одржуваат истите во техничка исправност и со користењето на истите предизвикуваат деградација на почвата (член 10 од овој закон).

4) не се применуваат мерките за заштита на почвата предвидени во интегрираните еколошки дозволи и елаборатот за заштита на животната средина (член 10 од овој закон); 

5) не е направена проценка на состојбата на почвата за продажба на контаминиран локалитет и не поднесен извештај за состојбата на почвата согласно член 19 од овој закон;
Член 41
Постапка за порамнување 

(1) За прекршоците утврдени во членот 36 од овој закон, инспекторите се должни на сторителот на прекршокот да му предложат постапка за порамнување пред да поднесат барање за поведување на прекршочна постапка.

(2) Во случаите во кои е постигната согласност за порамнувањето, глобата на сторителот може да биде намалена најмногу за една половина од максимум пропишаната глоба за прекршокот.

(3) Постапките за порамнување се води согласно со одредбите од Законот за животната средина.

Член 42
Водење на прекршочната постапка

(1) За прекршоците утврдени во членовите 36 и 37 од овој закон прекршочна постапка води и прекршочна санкција изрекува Комисијата за одлучување по прекршоци во областа на животната средина при Министерството за животна средина и просторно планирање 
(2) Постапката пред Прекршочната комисија се води согласно со одредбите на Законот за животната средина.

XIV. ПРЕОДНИ И ЗАВРШНИ ОДРЕДБИ

Член 43
Поблиските прописи од овој закон ќе се донесат во рок од три година од денот на влегувањето во сила на овој закон.
Член 44
Овој закон влегува во сила осмиот ден од денот на објавувањето во “Службен весник на Република Македонија”, а ќе се применува од 2019 година.
